
2024 წელი განსაკუთრებით მძიმე აღმოჩნდა საქართველოსა და ქართული
სამოქალაქო საზოგადოებისთვის. 
წლის დასაწყისში ხელახლა ინიცირებულმა “რუსულმა კანონმა” უპრეცედენტო,
მრავალრიცხოვან და მრავალფეროვან პროტესტს დაუდო სათავე, რაც
საზოგადოების ერთიანობისა და სოლიდარობის თვალსაჩინო მაგალითი იყო.
მიუხედავად კანონის მიღებისა, სამოქალაქო საზოგადოების ორგანიზაციების
უმრავლესობამ უარი თქვა ე.წ. რეესტრში დარეგისტრირებაზე და განაგრძო
საქმიანობა: ერთი მხრივ, ქვეყნისთვის სასიცოცხლოდ მნიშვნელოვანი
პროექტების განხორციელება, ბენეფიციარების დახმარება, ადამიანის
უფლებებისა და ევროპული ღირებულებების გავრცელება, ჰუმანიზმისა და
სოლიდარობის ფასეულობების გარშემო საზოგადოების კონსოლიდაცია, ხოლო
მეორე მხრივ - სამოქალაქო პროტესტში ჩართვა. 

GCRT-სთვის 2024 წელი განსაკუთრებით დატვირთული იყო. 
ვიმუშავეთ ოჯახში ძალადობისა და სექსუალური ძალადობის მსხვერპლ ქალებთან,
ბავშვებთან, ქცევითი და ემოციური სირთულეების მქონე ბავშვებთან და
მოზარდებთან, 2008 წლის ომის შედეგად დაზარალებულ პირებთან და უკრაინიდან
დევნილებთან. 

“რუსული კანონის” ინიცირებამდე აქტიურად ვთანამშრომლობით სახელმწიფო
სტრუქტურებთან, რათა სექსუალური ძალადობის მსხვერპლებისთვის ჰუმანური და
ტრავმა-ინფორმირებული საგამოძიებო პროცესის დანერგვაში შეგვეწყო ხელი,
ასევე, ძალადობის მსხვერპლი ბავშვებისა და ქალებისთვის სერვისები
გაგვეუმჯობესებინა. 

გაყალბებული არჩევნებისა და საქართველოს მოსახლეობისთვის ევროპული
მომავლის წართმევის შემდეგ, “ქართული ოცნების” ხელისუფლებამ უპრეცედენტო
ზომებს მიმართა და მთელი სამყაროს თვალწინ, პირდაპირ ეთერში დაიწყო
მშვიდობიანი მანიფესტანტების დაუნდობელი წამება. 

ამ პერიოდში GCRT-მა გადაუდებელი დახმარება გაუწია დაზარალებულ პირებს და
საქართველოში ორი საერთაშორისო მისიის ვიზიტი დააორგანიზა, რომელთა
მთავარი მიზანი წამების ფაქტების გამოკვლევა და მათი სისტემურობის დადგენა
იყო. 

2025 წელი განსაკუთრებით მნიშვნელოვანი იქნება როგორც საქართველოსთვის,
ისე ჩვენი ორგანიზაციისთვის.

GCRT 25 წლის ხდება და იმედი გვაქვს, რომ ახალ წელს საქართველო ევროპული
ინტეგრაციის გზას დაუბრუნდება. 

შესავალი

12დელინქვენტური ქცევისა და კანონთან კონფლიქტში
მყოფ არასრულწლოვნებთან მუშაობა

13კრიმინალური მენტალიტეტი და მისი გავლენა
საზოგადოებაზე - კვლევის ანგარიში

მხარდაჭერა 2008 წლის ომით დაზარალებული
პირებისთვის შიდა ქართლში

მართლმსაჯულების სისტემაში ტრავმა
ინფორმირებული მიდგომების დანერგვის
ხელშეწყობა

ქალების გაძლიერება

მულტიმედია საგანმანათლებლო მასალები

პარტნიორები და დონორები

მხარდაჭერის 
24 წელი

2024 წლის განმავლობაში ფსიქოსოციალური და სამედიცინო სერვისით 425-მა პირმა
ისარგებლა, რომელიც შემდეგნაირად გადანაწილდა თბილისის, გორისა და ქუთაისის
ცენტრებზე:

თბილისი

45.6%

გორი

37.6%

ქუთაისი

16.7%

მამრობითი მდედრობითი

34% 66%

მათ შორის იყო 281 ქალი, 144  კაცი:

მოზარდი ზრდასრული

ასაკობრივი კატეგორიის მიხედვით, 95 მოზარდი,
330 კი ზრდასრული პირი. 

4



2024 წლის განმავლობაში GCRT-მა ფსიქოსოციალური და სამედიცინო მხარდაჭერა
გაუწია შემდეგ სამიზნე ჯგუფებს:

უკრაინიდან ლტოლვილი

გენდერული ნიშნით ძალადობის მსხვერპლები (ოჯახში ძალადობა, ფიზიკური, სექსუალური,
ფსიქოლოგიური და ა.შ.)

იძულებით ადგილნაცვალი პირი/ტყვეობაში მყოფი/წამების მსხვერპლი

დელინქვენტური ქცევისა და კანონთან კონფლიქტში მყოფი მოზარდი

�ამართალდამცავი სტრუქტურების მხრიდან წამების მსხვერპლი

25.9%

25.6%

19.5%

17.4%

11.5%

ფსიქოთერაპევტი
1263

სოციალური მუშაკი
1008

ექიმი
462

ფსიქიატრი
121

სულ ჩატარდა 2854 კონსულტაცია:

თბილისში
გორში
თელავი
ბოლნისში
მარნეულში
ბათუმში
ოზურგეთში
ზუგდიდში
ქუთაისში
ბაღდათში

შეხვედრები და ტრენინგები 

ჩატარდა 28 ფსიქო-ემოციური მხარდაჭერის შეხვედრა სამოქალაქო ცხოვრებაში
აქტიურად ჩართული ქალების, ადამიანის უფლებადამცველების, სამოქალაქო
საზოგადოებისა და მედიის წარმომადგენლებისთვის.

შეხვედრები ჩატარდა: შეხვედრებს ჯამში დაესწრო:

ადამიანი327



online შეხვედრები -
უსაფრთხო ციფრული
სივრცეები

14 ონლაინ შეხვედრა ჩატარდა უსაფრთხო ციფრული სივრცეების შექმნის
მიზნით ქალებისთვის.

შეხვედრებს უძღვებოდნენ ციფრული ტექნოლოგიების სპეციალისტი, იურისტი
და ფსიქოლოგები.

შეხვედრებს ჯამში დაესწრო:

ადამიანი100
 თბილისიდან
 ლაგოდეხიდან
 ხარაგაულიდან
 თერჯოლადან
 რუსთავიდან
 გორიდან
 ბათუმიდან
 წყალტუბოდან
 ქუთაისიდან
 ზუგდიდიდან
 გარდაბნიდან
 ხაშურიდან
 თელავიდან
 ბოლნისიდან

შეხვედრებებს ესწრებოდნენ



GCRT და პროტესტი

შეიქმნა Facebook ჯგუფი “მხარდამჭერი”, რომლის მიზანია დემონსტრაციების ფონზე
კრიზისული ჩარევა და პირველადი ფსიქოლოგიური მხარდაჭერის გაწევა ყველა იმ
პირისთვის, რომელიც აქტიურად იღებს მონაწილეობას აქციებში და განიცდის
ფსიქიკურ ჯანმრთელობასთან დაკავშირებულ სხვადასხვა გამოწვევას. ჯგუფში 1000-
ზე მეტი ადამიანი გაწევრიანდა.

მიმდინარე პოლიტიკური პროცესების,
საპროტესტო აქციებისა და დემონსტრაციების
პარალელურად, როდესაც მმართველი
არალეგიტიმური ძალა და საპოლიციო რეჟიმი
ძალის გადამატებული გამოყენებით უხეშად
არღვევს ადამიანის ფუნდამენტურ უფლებებს,
საკუთარ უსაფრთხოებასა და ფსიქიკურ
ჯანმრთელობაზე ზრუნვისთვის შეიქმნა
ციფრული გზამკვლევი „მოემზადე, დაგეგმე და
იზრუნე - ყველაფერი შენი უსაფრთხოებისთვის
აქციებსა და დემონსტრაციებზე“ -
https://aisi.blog/courses/protest-toolkit/ 

გაზაფხულის საპროტესტო აქციების დროს, დარბეული და დაზარალებული
დემონსტრანტების მხარდასაჭერად GCRT-მა შექმნა მოხალისეობრივი პირველადი
ფსიქოლოგიური დახმარების სამსახური “მხარდამჭერი”.

პირველადი ფსიქოლოგიური
დახმარების გაწევაში გადამზადდა 55
მოხალისე, რომლებიც საპროტესტო
დღეების განმავლობაში უწყვეტად
მორიგეობდნენ რუსთაველის
მიმდებარე ტერიტორიაზე. გარდა
პირველადი დახმარებისა
დაზარალებულ ადამიანებს ცენტრმა
ფსიქოლოგიური და სამედიცინო
დახმარება გაუწია. 

https://aisi.blog/courses/protest-toolkit/


წამების მსხვერპლთა საერთაშორისო
სარეაბილიტაციო საბჭოს მიერ შემუშავებულ
“პროტესტისა და დაკავების დროს ძალის
გადამეტებული გამოყენების, არასათანადო
მოპყრობისა და წამების დოკუმენტირებისა და
შეტყობინების ფორმის” საფუძველზე GCRT-მა
პარტნიორ არასამთავრობო ორგანიზაციებთან
(საქართველოს ახალგაზრდა იურისტთა ასოციაცია
(GYLA), ადამიანის უფლებათა ცენტრი (HRC),
დემოკრატიის კვლევის ინსტიტუტი (DRI),
ინფორმაციის თავისუფლების განვითარების
ინსტიტუტი (IDFI), პარტნიორობა ადამიანის
უფლებებისთვის (PHR), სამართლიანი არჩევნებისა
და დემოკრატიის საერთაშორისო საზოგადოება
(ISFED), საქართველოს დემოკრატიული ინიციატივა
(GDI), სოციალური სამართლიანობის ცენტრი (SJC),
უფლებები საქართველო (RG), ქალთა
ინიციატივების მხარდამჭერთა ჯგუფი (WISG)), 

გაზაფხულის აქციების პერიოდში GCRT-მა დაიწყო არასათანადო მოპყრობის
ფაქტების დოკუმენტირება “პროტესტის და დაკავების დროს ძალის გადამეტებული
გამოყენების, არასათანადო მოპყრობისა და წამების დოკუმენტირებისა და
შეტყობინების” ფორმის მეშვეობით. ხოლო უკვე 2024 წლის ბოლოს, როდესაც
წამებამ უპრეცედენტო მასშტაბი მიიღო, საქართველოს მისიით ეწვია წამების
მსხვერპლთა რეაბილიტაციის საერთაშორისო საბჭოს, საერთაშორისო
დამოუკიდებელ სასამართლო სამედიცინო ექსპერტთა ჯგუფის და წამების
საწინააღმდეგო მსოფლიო ორგანიზაციის წარმომადგენლები. 

წამების დოკუმენტირება 

10

ერთობლივად შეიმუშავეს დოკუმენტირების ფორმა რომლითაც განხორციელდა 2024
წლის ნოებრიდან ჩადენილი ადამიანის უფლებების მძიმე და სისტემური დარღვევების
დოკუმენტირება და მომზადდა ანგარიში. 



ფსიქოსოციალური სერვისის არსებობა საზოგადოებრივი მღელვარების,
ძალადობის, რეპრესიებისა და არასტაბილური პოლიტიკური გარემოს პირობებში
გადამწყვეტია სამოქალაქო პროტესტში მონაწილე პირებისთვის. ცენტრმა
ფსიქოსოციალური მხარდაჭერა გაუწია სამიზნე ჯგუფის საჭიროებებს კრიზისულ და
მწვავე პერიოდში, როდესაც სამოქალაქო პროტესტი ყველაზე აქტიურ ფაზაში იყო
და ფსიქოსოციალური მხარდაჭერა პროტესტში ჩართულ აქტივისტებს,
უფლებადამცველებს, ჟურნალისტებს, ეთნიკურ, რელიგიურ და გენდერული
უმცირესობების წარმომადგენლებს განსაკუთრებით სჭირდებოდათ.

2024 წლის საპარლამენტო არჩევნების შემდგომ საზოგადოებრივმა პროტესტმა
კვლავ იმატა და ამის პარალელურად გაიზარდა ფსიქოსოციალური მხარდაჭერის
მიღების მსურველთა რიცხვიც. 26 ოქტომბრის საპარლამენტო არჩევნებისა და 28
ნოემბერს ქართული ოცნების პრემიერ მინისტრის, ირაკლი კობახიძის
განცხადების შემდეგ ევროინტეგრაციის 2028 წლამდე შეჩერებასთან
დაკავშირებით, საზოგადოების ძლიერი პროტესტის საპასუხოდ, სახელმწიფოს
მხრიდან სასტიკი დარბევებისა და დაკავებების შემდეგ, მკვეთრად იმატა სერვისში
ჩართვის მსურველთა რიცხვმა.

ინდივიდუალური ფსიქოსოცილური სერვისი მიეწოდა საპროტესტო აქციაზე
დაზარალებულ 126 პირს. 

პროტესტის მონაწილეები მომართავდნენ ცენტრს მწვავე სტრესული
მდგომარეობის, შფოთვისა და უძილობის ჩივილებით.

პროტესტის მონაწილე
პირების ფსიქოსოციალური
მხარდაჭერა 

(c) Daro Sulakauri



2024 წელს GCRT არასრულწლოვნებს ფსიქოსოციალურ სერვისს აწვდიდა ქუთაისსა
და გორში.

GCRT-ის ქუთაისისა და გორის ოფისებმა ინდივიდუალური ფსიქოსოციალური
მომსახურება სულ 284 ბენეფიციარს გაუწიეს.
 
გორის მუნიციპალიტეტის 30 მუნიციპალურ ერთეულში ჩატარდა 39 ცნობიერების
ამაღლების შეხვედრა და 2 ტრენინგი „პოზიტიური მშობლობის“ თემაზე, სულ 548
მონაწილე მონაწილეობდა, მათ შორის მასწავლებლები, მშობლები და კანონიერი
წარმომადგენლები.

იმერეთის რეგიონში (ქუთაისი, ხარაგაული, ზესტაფონი) ჩატარდა 7 ცნობიერების
ამაღლების/საინფორმაციო შეხვედრა და 7 ორდღიანი „პოზიტიური მშობლობის“
ტრენინგი, რომელსაც დაესწრო 244 მონაწილე მათ შორის მასწავლებლები,
მშობლები და კანონიერი წარმომადგენლები.

იმერეთის რეგიონში ასევე ჩატარდა ტრენინგები მოზარდებისთვის ბულინგის
პრევენციის, ფსიქიკური ჯანმრთელობის შესახებ ცნობიერების ამაღლებისა და
მოზარდთა განვითარების შესახებ. სულ 9 ტრენინგი მონაწილეობა მიიღო 253
მოსწავლემ.

დელინქვენტური ქცევისა და
კანონთან კონფლიქტში
მყოფ არასრულწლოვნებთან
მუშაობა

2024 წელს GCRT-მა პროექტის „სამოქალაქო საზოგადოება აღდგენისუნარიანობისა
და უსაფრთხოებისთვის (CiSSCo)“ ფარგლებში, ევროკავშირის ფინანსური
მხარდაჭერით, ფონდი „გლობალური ინიციატივა ფსიქიატრიაში - თბილისი”
პარტნიორობით, სოციალური ანალიზისა და კვლევის ინსტიტუტთან (ISSA) ერთად
ჩაატარა კვლევა, რომელიც შეისწავლის კრიმინალურ მენტალიტეტსა და მის
გავლენას საზოგადოებაზე.  

კვლევის ძირითად მიზანს წარმოადგენდა ქართულ რეალობაში არსებული
კრიმინალური მენტალიტეტისა და საზოგადოებაზე მისი გავლენის შესწავლა.
რაოდენობრივი კვლევის ფარგლებში საქართველოს 11 რეგიონში (ოკუპირებული
ტერიტორიების გარდა), 15 წლის და მეტი ასაკის პირებთან ჩატარდა პირისპირ
ინტერვიუები. გამოკითხვაში მონაწილეობა მიიღო 1908 რესპონდენტმა, რამაც
უზრუნველყო სტატისტიკურად რეპრეზენტატული მონაცემები მთელი საქართველოს
მასშტაბით 2.2%-იანი ცდომილების ფარგლებში. რაოდენობრივი კვლევის ძირითადი
მიგნებებია:

კრიმინალური სუბკულტურების შესახებ მოსახლეობის ცოდნა: რესპონდენტთა 14%-
მა მიუთითა კრიმინალური სუბკულტურის ფენომენის მართებულ მნიშვნელობაზე
(„კრიმინალური სუბკულტურა გულისხმობს გარკვეული კრიმინალური ფასეულობების
აღიარებას, გაზიარებას და კანონდარღვევას არ აქვს გადამწყვეტი მნიშვნელობა“).
29%-მა - აღნიშნა, რომ ადამიანი კრიმინალური სუბკულტურის წევრი მხოლოდ მძიმე
სისხლის სამართლის დანაშაულის ჩადენის შემდეგ ხდება; 23%-მა კი მიუთითა, რომ
ნებისმიერი კანონდარღვევის განხორციელების შემდეგ ადამიანი
იდენტიფიცირდება როგორც კრიმინალური სუბკულტურის წევრი.

საცხოვრებელი გარემოს შეფასება: რესპონდენტთა 27%-ის მიხედვით საცხოვრებელ
გარემოში/უბანში კრიმინალის დონე „ძალიან მაღალი“ ან „მეტ-ნაკლებად მაღალია“.
მდგომარეობა განსაკუთრებით მძიმედ შეფასდა თბილისში (42%), სხვა ქალაქებთან
(30%) და სოფლებთან შედარებით (15%).

კრიმინალური მენტალიტეტი
და მისი გავლენა
საზოგადოებაზე - კვლევის
ანგარიში

პოლიციის ჩართულობა მართლსაწინააღმდეგო ქმედებების პრევენციაში/
აღკვეთაში: რესპონდენტთა 24%-ის შეფასებით, პოლიცია პასიურად არის ჩართული
სამართალდარღვევების აღკვეთისა და პრევენციისკენ მიმართულ ღონისძიებებში,
65% კი საპირისპირო მოსაზრებას აფიქსირებს. ასეთი განწყობის
მადეტერმინირებელი ფაქტორი პოლიციის ხშირი პატრულირება აღმოჩნდა.

ე.წ. „ბირჟების“ გავლენა მოზარდების/ზრდასრულების ცხოვრების ასპექტებზე:
რესპონდენტთა ყველაზე დიდი ნაწილის შეფასებით, უბნებში არსებული „ბირჟები“
გავლენას ახდენს (ძალიან ახდენს ან უფრო ახდენს) როგორც ზრდასრულების,
ასევე, არასრულწლოვნების ქცევითი ჩვევების განვითარებაზე/ჩამოყალიბებაზე
თუ ცვლილებაზე, მოზარდების ყოველდღიური ცხოვრების წესზე, არაჯანსაღი
სოციალური ქსელის (სამეგობრო/სანაცნობო წრის) შექმნაზე და ღირებულებათა
სისტემის ჩამოყალიბებაზე.

პოლიციაში მუშაობის პრესტიჟულობის შეფასება: რესპონდენტთა თითქმის
მეხუთედის (19%) შეფასებით, პოლიციაში დასაქმება „ძალზე არაპრესტიჟული“ ან
„არაპრესტიჟულია“. აღნიშნულის საპირისპირო განწყობას აფიქსირებს
გამოკითხულთა 39%. საქართველოს მოსახლეობის 40% მისი ოჯახის წევრის
საპოლიციო სტრუქტურაში დასაქმების წინააღმდეგია.

თვისებრივი კვლევის ფარგლებში, ჩატარდა ფოკუს ჯგუფები და ექსპერტული
ინტერვიუები. ძირითადი მიგნებები შემდეგ ძირითად ასპექტებს უსვამს ხაზს:
დანაშაულებრივი ქმედება და მისი გამომწვევი მიზეზები, დანაშაულის ჩადენის
რისკ-ჯგუფები, კრიმინალური სუბკულტურის მიმზიდველობა, კრიმინალური
სუბკულტურა როგორც ტენდენცია, მოზარდებში კრიმინალური მენტალიტეტის
ფორმირების მიზეზები და ხელშემწყობი ფაქტორები. კვლევის ფარგლებში
გამოვლენილ მიგნებებზე დაყრდნობით, რელევანტური სახელმწიფო
უწყებებისათვის მომზადდა შესაბამისი რეკომენდაციები.

კრიმინალური მენტალიტეტი
და მისი გავლენა
საზოგადოებაზე - კვლევის
ანგარიში

2024 წელს GCRT განაგრძობდა მუშაობას 2008 წლის ომით დაზარალებულ
მოსახლეობასთან პროექტის „ფსიქოლოგიური და სამედიცინო დახმარება 2008 წლის
ომით დაზარალებულებისთვის“ ფარგლებში, რომელიც განხორციელდა
საერთაშორისო სისხლის სამართლის სასამართლოს მსხვერპლთა ნდობის ფონდის
(TFV) ფინანსური მხარდაჭერით, შემდეგი მიმართულებებით: 

მხარდაჭერა 2008 წლის ომით
დაზარალებული პირებისთვის
შიდა ქართლში

ფსიქოსოციალური და სამედიცინო რეაბილიტაცია;
არაფორმალური საგანმანათლებლო და ახალგაზრდებზე ორიენტირებულ
აქტივობების დაგეგმვა;
ცნობიერების ამაღლების შეხვედრები ადამიანის უფლებებისა და ფსიქიკური
ჯანმრთელობის საკითხებზე.

შედეგად:

25 საინფორმაციო შეხვედრა ჩატარდა 11 სოფელში/დასახლებაში;
100-ზე მეტ ადამიანს გაეწია ინდივიდუალური კონსულტაცია;
50-ზე მეტი ცნობიერების ამაღლების შეხვედრა ჩატარდა:

      • გენდერული ნიშნით ძალადობის;
      • ფსიქიკური და რეპროდუქციული ჯანმრთელობის;
      • მშობელთა მხარდაჭერისა და ციფრული უსაფრთხოების შესახებ.

15



მხარდაჭერა 2008 წლის ომით
დაზარალებული პირებისთვის
შიდა ქართლში

16

ლოკაციები:

 შავშვებში,    მუხისში,   ვერხვებში, საქაშეთში,  კარალეთში,  თელიანში,      მეტეხში,    
სკრაში , ხურვალეთსა და   გორში.

13 ქალს გადაეცა მცირე ბიზნეს გრანტი, შემდეგი მიმართულებებით:
სოფლის მეურნეობა, მესაქონლეობა, სილამაზის სალონი, კვების პროდუქტების
წარმოება, სათბურები, ვაშლის ბაღები, მეფუტკრეობა, რძის პროდუქტების წარმოება,
სამკერვალო სტუდია.

25 მოზარდი ჩაერთო შემოქმედებით აქტივობებში
 1000+ მონაწილე დაესწრო ერგნეთის ფესტივალს 



ტექნოლოგიებით ხელშეწყობილი გენდერული ნიშნით ძალადობა (TFGBV) ერთ-ერთი
მზარდი გამოწვევაა საჯარო ცხოვრებასა და პოლიტიკაში აქტიურად ჩართული
ქალებისთვის. ისინი ხშირად თავიანთი საქმიანობისა და აქტიურობის გამო ხდებიან
ციფრული თავდასხმების სამიზნე. 

ქალების გაძლიერება

ტექნოლოგიებით ხელშეწყობილი
გენდერული ნიშნით ძალადობა - TFGBV

GCRT-მა პარტნიორ ორგანიზაციასთან
„ქცევის ანალიზის, სტრატეგიისა და
კომუნიკაციების გუნდი“ ერთად ჩაატარა
ქცევის მამოძრავებელი ფაქტორების
საბაზისო კვლევა, რომელიც
ფოკუსირებულია ორ ძირითად საკითხზე:

შეისწავლოს TFGBV-სთან
დაკავშირებული სოციალური ნორმები
და დამოკიდებულებები;

ცხადყოს ძალადობის შემსწრეების
როლი პრობლემასთან გამკლავების
პროცესში და შეისწავლოს აქტიური
ქალების მახასიათებლები და
გამოცდილებები, რომლებიც
განიცდიან TFGBV-ს, მიმოიხილავს რა
მათ წინაშე არსებულ გამოწვევებსა და
ძალადობის შემთხვევებთან
წარმატებით გამკლავების გზებს.



კვლევაზე დაყრდნობით შეიქმნა
პრაქტიკული ინსტრუმენტების ნაკრები
TFGBV შემთხვევების ეფექტური
მართვისთვის:

- პოლიტიკასა და საზოგადოებრივ
ცხოვრებაში აქტიური ქალებისთვის
- ახალგაზრდა გოგონა აქტივისტებისთვს
- TFGBV-ის სამიზნე ქალებისა და
გოგონებისთვის
- ყველა დაინტერესებული პირისთვის,
ვისაც სურს მეტი გაიგოს და იმოქმედოს
TFGBV-ის წინააღმდეგ.

ქალების გაძლიერება

ქალების გაძლიერება



შეიქმნა 6 კვირიანი საგანმანათლებლო ონლაინ კურსი „ციფრული მოქალაქეობა:
უსაფრთხოების უზრუნველყოფა, ხმების გაძლიერება“ იმ ქალი პოლიტიკოსებისა
და სამოქალაქო აქტივისტების მხარდაჭერის მიზნით, რომლებიც გამხდარან ან
შესაძლოა გახდნენ ტექნოლოგიების გამოყენებით გენდერული ნიშნით
ძალადობის სამიზნეები და აქედან გამომდინარე, შეექმნათ სხვადასხვა სახის
ფსიქოლოგიური პრობლემა.

კურსში თავმოყრილია პრაქტიკული ინფორმაცია და სავარჯიშოები. 

კურსის შექმნაში მონაწილეობა მიიღეს ციფრული ტექნოლოგიების სპეციალისტმა,
იურისტმა და ფსიქოლოგებმა. 

ონლაინ კურსზე დარეგისტრირდა 120 ადამიანი. 

ქალების გაძლიერება

შეიქმნა ტექნოლოგიებით ხელშეწყობილი გენდერული ნიშნით ძალადობის
შესახებ საინფორმაციო გვერდი, რომელიც აერთიანებს ყველა საჭირო დამხმარე
რესურსს თემის გარშემო - https://aisi.blog/tfgbv/ 

ქალების გაძლიერება

20

გაიცა 6 ქვე გრანტი რეგიონულ არასამთავრობო ორგანიზაციებზე გოგონებისა და
ქალების გაძლიერების მიზნით, ქვემო ქართლში, იმერეთსა და თბილისში. 

https://aisi.blog/tfgbv/


ქალების გაძლიერება

ფოტო/ვიდეო კონკურსში გამარჯვებული ქალები 

2024 წელს გამოცხადდა ღია კონკურსი ქალი ფოტოგრაფებისა და ვიზუალური
ხელოვანებისთვის, რომელიც ერთგვარი მცდელობა იყო, შეექმნა ახალი
პერსპექტივები, გაეჟღერებინა გამოუთქმელი ხმები და ამბები იმ
გამოცდილებებისა და სირთულეების შესახებ, რომლებსაც ქალები
ყოველდღიურ ცხოვრებაში აწყდებიან.

სახელოვნებო გრანტები კონკურსის ფარგლებში შერჩეულ სამ ფოტო და სამ
ვიდეო მედიუმში მომუშავე ქალზე გაიცა. მათ საშუალება ჰქონდათ
მენტორთან ერთად ემუშავათ პროექტების განვითარებასა და ნამუშევრების
შექმნაზე. 

საბოლოო ნამუშევრების პრეზენტაცია ორ ქალაქში - თბილისსა და რუსთავში
ჩატარდა. ნამუშევრების გამოფენას თბილისის ფოტოგრაფიისა და
მულტიმედიის მუზეუმმა და რუსთავში, სოციალურმა კაფე-ბარმა, პროფესიომ
უმასპინძლა.



მართლმსაჯულების სისტემაში
ტრავმა ინფორმირებული
მიდგომების დანერგვის
ხელშეწყობა

22

2023 წლიდან ჰოლანდიელ სასამართლო სამედიცინო ექსპერტებთან
თანამშრომლობითა და მათი მხარდაჭერით GCRT-მა შეიმუშავა ძალადობის
გამოცდილების მქონე ადამიანების ფსიქოემოციური მდგომარეობის შეფასების
პროტოკოლი, სადაც განისაზღვრა სასამართლოსთვის დასკვნის მომზადების
პროცედურები, სტრუქტურა, ასევე, კლინიკური ინფორმაციის შეგროვების
მეთოდოლოგია, რაც მიზნად ისახავს მართლმსაჯულების ხელმისაწვდომობის
გაუმჯობესებას ქალებისთვის, რათა გააძლიეროს აღსრულება და
ანგარიშვალდებულება გენდერული ნიშნით და ოჯახში ძალადობასთან
დაკავშირებით.

2024 წელს GCRT-მა სასამართლოს წარუდგინა სულ 16 ფსიქოლოგიური შეფასების
ანგარიში. GCRT საქართველოში ერთადერთი ორგანიზაციაა, რომელიც
უზრუნველყოფს საერთაშორისო სტანდარტებთან შესაბამისობაში მოყვანილ
ალტერნატიულ ანგარიშებს.



222 მულტიმედია საინფორმაციო მასალა მოამზადა ციფრულმა
ფსიქოსაგანმანათლებლო სივრცემ - აისი და GCRT-მა სხვა პარტნიორებთან ერთად,
რომელიც ერთი მხრივ, ეხმიანება ქვეყანაში მიმდინარე კრიზისსა და სთავაზობს
აუდიტორიას თვითდახმარების მარტივ ტექნიკებსა და სავარჯიშოებს. მეორე მხრივ
კი მომზადდა საგანმანათლებლო კამპანია ფსიქოსოციალური, გენდერული და
ადამიანის უფლებებთან დაკავშირებული საკითხების შესახებ. 

2024 წლის განმავლობაში ციფრული ფსიქოსაგანმანათლებლო სივრცე - აისი
მიწვდა 1,789,200, GCRT-ის ციფრული არხები კი 1,916,859 ადამიანს, პარტნიორებთან
ერთად გაზიარებულ მულტიმედია მასალების მიღწევამ კი სხვადასხვა ციფრულ
არხზე ჯამში 6 მილიონს გადააჭარბა.

მულტიმედია საგანმანათლებლო
მასალები

1

GCRT მადლობას უხდის დონორ და პარტნიორ ორგანიზაციებს, რომელთა
დახმარებისა და მხარდაჭერის გარეშე შეუძლებელი იქნებოდა ორგანიზაციის
მუშაობა. 

დონორები

პარტნიორები

